		ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

_____   __________________ 2021 թվականի     N____  - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 14-Ի N 28-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2021 թվականի հունվարի 14-ի «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» N 28-Ն որոշման մեջ կատարել հետևյալ փոփոխությունները.
1) Որոշման 1-ին կետից հանել «վեց ամիս ժամկետով» բառերը։
2) Որոշման 2-րդ կետի 1-ին ենթակետը շարադրել հետևյալ խմբագրությամբ. 
«1) «Ժամանակավոր ներմուծում», «Վերամշակում՝ մաքսային տարածքում» մաքսային ընթացակարգերով ձևակերպված և հետագայում վերաարտահանվող, հետագայում վերաներմուծման պայմանով «Վերամշակում՝ մաքսային տարածքից դուրս» մաքսային ընթացակարգով ձևակերպվող, ինչպես նաև Հայաստանի Հանրապետությունում արտադրված` նշված ԱՏԳ ԱԱ ծածկագրերին դասվող (բացառությամբ ԱՏԳ ԱԱ 7201, 7204 և սույն որոշման 1-ին կետի 2-րդ ենթակետում նշված ԱՏԳ ԱԱ ծածկագրերին դասվող  ապրանքների) ապրանքների վրա.».
3) Որոշման 4-րդ կետի «վեց ամիս ժամկետով» բառերը փոխարինել «մինչև 2022 թվականի հունվարի 24-ը» բառերով։
2. Սույն որոշման 1-ին կետի 1-ին և 2-րդ ենթակետերն ուժի մեջ են մտնում պաշտոնական հրապարակմանը հաջորդող օրվանից, իսկ 3-րդ ենթակետը՝ 2021 թվականի հուլիսի 25-ից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
   ՎԱՐՉԱՊԵՏԻ ՊԱՇՏՈՆԱԿԱՏԱՐ                                                   Ն. ՓԱՇԻՆՅԱՆ






















Հիմնավորում
 «Հայաստանի Հանրապետության կառավարության 2021 թվականի հունվարի 14-ի N 28-Ն որոշման մեջ փոփոխություններ կատարելու մասին» ՀՀ կառավարության որոշման ընդունման 
1. Անհրաժեշտությունը
  Սույն նախագծի ընդունումը պայմանավորված է գունավոր մետաղների ջարդոնի և թափոնի արտահանումը կանոնակարգելու, տեղական արտադրությունը զարգացնելու և հումքային բազայով  ապահովելու, ինչպես նաև Հայաստանի մշակող արդյունաբերության ոլորտի գործունեությունը խթանելու անհրաժեշտությամբ: 
2. Ընթացիկ իրավիճակը և խնդիրները
Հայաստանի Հանրապետության կառավարության 2021 թվականի հունվարի 14-ի «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» N 28-Ն որոշմամբ ժամանակավոր (6 ամիս ժամկետով) արգելք է սահմանվել սև և գունավոր մետաղների ջարդոնի և թափոնի արտահանման նկատմամբ:
Իրականացված քայլերի արդյունքում տնտեսվարողների կողմից հետաքրքրություն է առաջացել նշված մետաղների ջարդոնի և թափոնի երկրորդային վերամշակման հնարավորությունը, որի արդյունքում կատարելով ներդրումներ՝ ներկայումս ստեղծվում են գունավոր մետաղի վերամշակման արտադրություններ, որտեղ գունավոր մետաղների ջարդոնից և թափոնից (պղինձ և ալյումին) նախատեսվում է արտադրել պատրաստի ապրանքներ կամ կիսաֆաբրիկատներ։
Նպատակ ունենալով խթանելու նշված արտադրությունների գործունեությունը և նպաստավոր պայմաններ ստեղծելու վերամշակման խորացման և ստացվող արտադրանքի արտահանումը՝ սույն նախագծով առաջարկվում է հանել գունավոր մետաղների ջարդոնից և թափոնից տեղում արտադրվող արտադրատեսակների արտահանման արգելքը, ինչը հնարավորություն կընձեռի տնտեսվարողներին իրացնել ստացվող արտադրոնքը ոչ միայն իրացնել ներքին շուկայում (նպաստելով ներմուծման փոխարինմանը), այլ  նաև որոշակի մասը արտահանել։  
Միևնույն ժամանակ հաշվի առնելով, որ «Եվրասիական տնտեսական միության մասին» պայմանագրի 7-րդ հավելվածի 54-րդ կետի համաձայն՝ ոչ սակագնային կարգավորման ժամանակավոր միջոցի կիրառման ժամկետը չի կարող գերազանցել դրա կիրառության օրվանից 6 ամիսը՝ նախագծով առաջարկվում է ևս 6 ամիս ժամկետով երկարաձգել որոշման գործողությոյան ժամկետը (մինչև 2022թ. Հունվարի 24-ը)։
«Հայաստանի Հանրապետության կառավարության 2021 թվականի հունվարի 14-ի N 28-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում։
«Հայաստանի Հանրապետության կառավարության 2021 թվականի հունվարի 14-ի N 28-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի էական ավելացում կամ եկամուտների նվազեցում չի նախատեսվում: 
3. Տվյալ բնագավառում իրականացվող քաղաքականությունը
Հասարակության և պետության կողմից հատկացված մարդկային, նյութական, ֆինանսական և այլ ռեսուրսները պետության ու հասարակության անվտանգությանն առավելագույն արդյունավետությամբ ծառայեցում։ 
Տեղական մշակող արդյունաբերական ձեռնարկությունների արտադրանքի բնականոն գործունեության ապահովում և արտադրանքի մրցունակության բարձրացում:
4. Կարգավորման նպատակը և բնույթը
Հումքային բազայի ապահովում և խնայողաբար օգտագործում, տեղական արտադրության զարգացում:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով հանրապետության բիզնես-շրջանակների առաջարկությունները և շահագրգիռ պետական մարմինների դիրքորոշումները:
6. Ակնկալվող արդյունքը
Սույն նախագծի ընդունումը կնտաստի գունավոր մետաղների վերամշակման ճյուղի զարգացմանը, որի արդյունքում արտադրովող ապրանքատեսակները որոշակի մասով ներմուծումը կփոխարինեն այլ երկրներից ներկրվող նույն ապրանքներին, միևնույն ժամանակ հնարավորություն կստեղծվի արտահանել արտադրանքի մի մասը։ 
7.  Այլ տեղեկություններ (եթե այդպիսիք առկա են)




















Ամփոփաթերթ 
«Հայաստանի Հանրապետության կառավարության 2021 թվականի հունվարի 14-ի N 28-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի

	 1. ՀՀ տարածքային կառավարման և ենթակառուցվածքների նախարարություն

	15.04.2021թ.

	
	N ՍՊ/21.1/9261-2021

	Հաշվի առնելով, որ նախագծով առաջարկվող փոփոխությամբ 2021 թվականի հունվարի 14-ի «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» N 28-Ն որոշման (այսուհետ՝ Որոշում) 4-րդ կետի վեց ամիս ժամկետը փոխարինվում է 2022 թվականի հունվարի 24-ով, ուստի առաջարկում ենք վերանայել Որոշման 1-ին կետի «6 ամիս» ժամկետը:
	Ընդունվել է։
Նախագծում լրացվել է ենթակետ, որով «Հայաստանի Հանրապետության կառավարության 2021 թվականի հունվարի 24-ի N 28-Ն որոշման 1-ին կետից հանվում է «վեց ամիս ժամկետով» բառերը։

	 2. ՀՀ պետական եկամուտների կոմիտե
	19.04.2021թ.

	
	N 01/3-2/22664-2021

	«Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության (Միություն) մաքսային օրենսգրքի 302-րդ հոդվածի 3-րդ կետի համաձայն` Միության ապրանքները Միության անդամներ չհանդիսացող պետությունների տարածքներով և (կամ) ծովով Միության մաքսային տարածքի մի մասից Միության մաքսային տարածքի մեկ այլ մաս փոխադրման (տրանսպորտային փոխադրման) համար ենթակա են «Մաքսային տարանցում» մաքսային ընթացակարգով ձևակերպման՝ բացառությամբ Միության այդպիսի ապրանքների փոխադրման (տրանսպորտային փոխադրման)՝ նշված հոդվածի 5-րդ կետով նախատեսված դեպքերում: Նույն հոդվածի 5-րդ կետի 1-ին ենթակետի համաձայն` Միության մաքսային տարածքի մի մասից Միության մաքսային տարածքի մեկ այլ մաս Միության անդամներ չհանդիսացող պետությունների տարածքներով և (կամ) ծովով փոխադրման (տրանսպորտային փոխադրման) համար «Մաքսային տարանցում» մաքսային ընթացակարգով ձևակերպման ենթակա չեն Միության ապրանքները և նույն հոդվածի 4-րդ կետում նշված օտարերկրյա ապրանքները, որոնք օդային կամ ջրային տրանսպորտով փոխադրվում են՝ համապատասխանաբար առանց Միության անդամ չհանդիսացող պետության տարածքում օդանավի վայրէջք կատարելու կամ առանց Միության անդամներ չհանդիսացող պետությունների նավահանգիստներ նավի մուտք գործելու, ինչը նշանակում է, որ Հայաստանի Հանրապետությունից Եվրասիական տնտեսական միության անդամ պետություններ ապրանքների տեղափոխման և նշված ապրանքների հետադարձ տեղափոխման պայմանի ապահովման հսկողության համար մաքսային մարմինը համապատասխան գործիքներ չունի:
Հաշվի առնելով նշվածը` առաջարկում ենք քննարկել Նախագծի 1-ին կետի 1-ին ենթակետի 1-ին պարբերությունից «, վերամշակման նպատակով և վերամշակման արդյունքը Հայաստանի Հանրապետություն վերադարձման պայմանով` ԵԱՏՄ երկրներ տեղափոխվող» բառերը հանելու նպատակահարմարությունը:
	Ըդունվել է։
Նախագծից հանվել է 1-ին կետի 1-ին ենթակետի 1-ին պարբերությունից «, վերամշակման նպատակով և վերամշակման արդյունքը Հայաստանի Հանրապետություն վերադարձման պայմանով` ԵԱՏՄ երկրներ տեղափոխվող» բառերը։ 

	3. ՀՀ ֆինանսների նախարարություն

	                                                                                                      23.04.2021թ.

	
	N 01/2-4/5934-2021

	«Հայաստանի Հանրապետության կառավարության 2021 թվականի հունվարի 14-ի թիվ 28-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն։


	[bookmark: _GoBack]4. ՀՀ արդարադատության նախարարություն


	                                                                                                      07.05.2021թ.

	
	N 01/27.4/11792-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2021 թվականի հունվարի 24-ի N 28-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
      «Հայաստանի Հանրապետության կառավարության 2021 թվականի հունվարի 24-ի N 28-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2021 թվականի հունվարի 24-ի N 28-Ն որոշման (այսուհետ՝ Որոշում) 4-րդ կետում «վեց ամիս ժամկետով» բառերը փոխարինել «մինչև 2022 թվականի հունվարի 24-ը» բառերով, մինչդեռ Որոշման 1-ին կետով սահմանված է արտահանման ժամանակավոր արգելք 6 ամիս ժամկետով: 
      Որոշման ընդունման պարագայում 1-ին և 4-րդ կետերի միջև կառաջանա հակասություն, հետևաբար՝ առաջարկում ենք իրավական կարգավորումները համապատասխանեցնել միմյանց:
	Ընդունվել է։
Նախագծում լրացվել է ենթակետ, որով «Հայաստանի Հանրապետության կառավարության 2021 թվականի հունվարի 24-ի N 28-Ն որոշման 1-ին կետից հանվում է «վեց ամիս ժամկետով» բառերը։



